
				এই পাতাটির মুদ্রণ সংশোধন করা প্রয়োজন। 
নূতন কার্যপ্রণালী &e
দ্বিতীয়, পরিবারের জন্য -এসম্বন্ধে তিনটি মূলভাব মনে রাখিতে হুইবে :- (ক) পরিবার মধ্যে জ্ঞানচর্চা করা, (খ) সদনুষ্ঠান-প্রবৃত্তি প্রবল রাখা, (গ) ধর্মসাধনকে সুদৃঢ় রূপে প্রতিষ্ঠিত রাখা। এই সকল উদ্দেশ্যসিদ্ধির জন্য আমাকে পরিবারের উন্নতিসাধনে পূর্বাপেক্ষা অধিক মনোযোগী হইতে হইবে ; অধিক সময় দিতে হইবে।
তৃতীয়, ব্রাহ্মসমাজের জন্য।--ব্রাহ্মসমাজের মন্দিরে বা অন্যত্র যাহা কিছু বুলিব, তাহাতে এই কয়টি ভাবের দিকে দৃষ্টি রাখিতে হইবে :-(ক) সত্য ও সাধুতাতে বিশ্বাস, (খ) ঈশ্বর-কৃপাতে নির্ভর, (গ) সদনুষ্ঠানে রুচি, (ঘ) দীনজনে দয়া। সমুদায় ‘লেসন্স’ ও উপদেশ এই দিকে দৃষ্টি রাখিয়া করিতে হইবে।
চতুর্থ দেশের জন্য-বিশেষভাবে এই কয়টি কার্যের দিকে মনোযোগী হইতে হইবে। :-
(১) সম্মিলিত সামাজিক উপাসনা ; (২) ছাত্র সমাজের উপাসনা ;
(৩) সাধকমণ্ডলী ; এবং (৪) ব্রান্ধিকা সমাজ ।
১৮-১১-৮৮)। আজ রবিবার ; প্রাতে উঠিয়া ডেকে গিয়া উপাসনা করিলাম। কয়েক দিন হইতে সমুদ্রের অবস্থাটা ভাল ছিল না। বৃষ্টি, বাদল ও জাহাজের দুলুনিতে সকলে অস্থির। উপরে গিয়া দাড়াইবার যো ছিল না ; একে বৃষ্টি, তাহাতে বাতাস। আমাদের জাহাজ জিব্রাণ্টারে দাড়ায় নাই ; রাত্রি দুপুরের সময় কখন জিব্রান্টার অতিক্রম করিয়াছে, ঘুমাইয়া ছিলাম বলিয়া জানিতে পারি নাই। গতকাল আমরা নেপ্লাস নগরে পৌছি। এখানে পৌছিতে সন্ধ্যা হুইয়া গেল ; অন্ধকার ঘিরিয়া আসিল, সুতরাং নামিয়া গিয়া শহরটা দেখা হইল না । জাহাজের অনেকে গিয়াছিলেন, তঁাহারা আসিয়া বলিলেন যে, DDD SDu LBBBB LBDD DD SS DBBBD DB D BBB D BBD DDD বিশেষ দুঃখ হইল না। নেপ্লসে হায়দরাবাদের একজন লোক উঠিলেন । ইহার সঙ্গে লণ্ডনে মিঃ মাল-এর বাড়িতে দেখা হইয়াছিল। ইনি আসিয়া ইটালির যে বর্ণনা করিলেন, তাহা শুনিয়া দুঃখ হইল। ভিক্ষুকের সংখ্যা অত্যন্ত অধিক, প্রবঞ্চনা ও বিদেশীদের প্রতি অসদব্যবহার ততোধিক। এমন কি,

